
謝追贈父官表

作者：韓翃　唐

本作品收錄於《全唐文/卷0444》

臣某言：伏奉恩制，追贈臣亡父通直郎行京兆府醴泉縣尉成名禮部郎中者。渥澤流於幽

隧，哀榮集於私門。兢惶拜命，涕咽無措。臣某中謝。先臣素履貞白，早謝昌時。臣雖

叨竊班榮，不及祿養，每懷風樹之痛，莫報蓼莪之恩。伏惟皇帝陛下深宏孝理，澤被存

歿，特降殊私，爰加裒贈。幽靈知感，結草有期，徽臣戴恩，畢命思報。不任荷懼懇悃

之至！

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

